
				এই পাতাটির মুদ্রণ সংশোধন করা প্রয়োজন। 
মহারাণী স্বৰ্ণময়ী 1*
-330
মহৎ ব্যক্তির মৃত্যু-উপলক্ষে শোকপ্ৰকাশ করিবার জন্য কিম্বা তঁহাদের স্মৃতি হৃদয়ে জাগরিত রাখিবার জন্য কিম্বা র্তাহাদিগের, ‘প্ৰতি কৃতজ্ঞতা দেখাইবার জন্য সভা সমিতি করা পাশ্চাত্য প্রথা হইলেও আমাদের এদেশের পক্ষে যে সম্পূর্ণ নূতন তাহা নহে। আমরাও স্বৰ্গগত পুৰ্ব্বপুরুষ ও আত্মীয় স্বজনের পরলোকগত আত্মার মঙ্গলকামনায় প্রতিবৎসর শ্রাদ্ধতপণাদি করিয়া থাকি। আজ যে পুণ্যবতীর গুণকীৰ্ত্তন করিতে আমরা সকলে এখানে সমবেত হইয়াছি, তিনিও আমাদের আপনার লোক ছিলেন। র্যাহার হৃদয়ে দয়া আছে, যিনি পরের দুঃখে কাতর হইয়া আপন পর কিম্বা স্বদেশী বিদেশী, তাহার স্বধৰ্ম্মী কিম্বা বিভিন্ন ধৰ্ম্মাবলম্বী কিছুমাত্র বিচার না। করিয়া পরদুঃখ বিমোচন করিতে জীবনোৎসর্গ করেন, তিনি পর হইলেও আপনার । তাই মহারাণী স্বৰ্ণময়ী আমাদের আপনার লোক ছিলেন। কত বিদ্যার্থ তাহার সাহায্যে বিদ্যাশিক্ষা করিয়া সংসারে কৃতী হইয়াছেন, কত দীন দুঃখী তাহার ভাণ্ডার হইতে অন্ন বস্ত্ৰ পাইয়া জীবন ধারণ করিয়াছে, কত কবি গ্ৰন্থকার - তাহার অর্থে তাহাদিগের স্বরচিত গ্ৰন্থসকল প্ৰকাশ করিতে সক্ষম হইয়াছেন, কত ব্ৰাহ্মণপণ্ডিত তাহার উৎসাহে ছাত্র পড়াইতে সমর্থ হইয়াছেন, কত অসহায়া বিধবা র্তাহার দ্বারা প্রতিপালিত হইয়াছেন, কত বিদ্যালয়নিৰ্ম্মাণ কত চিকিৎসালয়নিৰ্ম্মাণ প্ৰভৃতি সদনুষ্ঠানের অধিকাংশ ব্যয়ভার তিনি বহন করিয়াছেন, তাহার সংখ্যা করা যায় না। স্বর্ণময়ী পরের জন্যই জীবনধারণ করিয়াছিলেন ; যাহার যখন কোন অভাব হইয়াছে,


	বহরমপুর “Students” Guildi” সভায় স্বৰ্ণময়ী বাৎসরিক উৎসবের বক্ততা ।

